
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Անհրաժեշտությունը.
«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման ընդունման անհրաժեշտու​թյունը պայմանավորված է Հայաստանի Հանրապետության կառավարության 2011 թվականի մարտի 10-ի «Հայաստանի Հանրապետության կառավարության 2002 թվականի  ապրիլի 18-ի N 16 արձանագրային որոշման մեջ փոփոխություններ կատարելու մասին» N 9 նիստի արձանագրային որոշման 2-րդ կետի հանձնարարականով, 2010 թվականի դեկտեմբերի 8-ի «Լիցենզավորման մասին» ՀՀ օրենքում փոփոխություններ և լրացումներ կատարելու մասին» Հայաստանի Հանրապետության N ՀՕ-227-Ն օրենքի 6-րդ հոդվածի պահանջով, ինչպես նաև Հայաստանի Հանրապետության կառավարության 2003 թվականի ապրիլի 23-ի N 505-Ն որոշման պահանջներին համապատասխանեցմամբ: 

2. Ընթացիկ իրավիճակը և խնդիրները.
Խնդիրը կարգավորելու նպատակով անհրաժեշտ է Հայաստանի Հանրապետության կառավարության 2003 թվականի ապրիլի 23-ի «Հավատարմագրման գործակալության կանոնադրությունը հաստատելու մասին» N 508-Ն որոշմամբ հաստատած հավատարմագրման գործակալության կանոնադրության, Հայաստանի Հանրապետության կառավարության 2003 թվականի ապրիլի 23-ի «Շուկայի և սպառողների շահերի պաշտպանության պետական տեսչության կանոնադրությունն ու կառուցվածքը հաստատելու մասին» N 524-Ն որոշման 1-ին կետով հաստատված շուկայի և սպառողների շահերի պաշտպանության պետական տեսչության կանոնադրության, Հայաստանի Հանրապետության կառավարության 2002 թվականի հուլիսի 11-ի «Հայաստանի Հանրապետության էկոնոմիկայի նախարարության մտավոր սեփականության գործակալության կանոնադրությունը և կառուցվածքը հաստատելու մասին» N 1231-Ն որոշմամբ հաստատված Հայաստանի Հանրապետության էկոնոմիկայի նախարարության մտավոր սեփականության գործակալության կանոնադրության 1-ին կետերում և Հայաստանի Հանրապետության կառավարության 2010 թվականի հոկտեմբերի 28-ի N 1461-Ն որոշման 4-րդ կետով հաստատված N 2 հավելվածով սահմանած լիցենզավորման և թույլտվությունների գործակալության /այսուհետ` Գործակալություն/ կանոնադրության 1-ին, 7-րդ և 8-րդ կետերում կատարել անհրաժեշտ փոփոխություններ և վերացնել տեխնիկական վրիպակները, մասնավորապես` համաձայն 2010 թվականի դեկտեմբերի 8-ի «Լիցենզավորման մասին» ՀՀ օրենքում փոփոխություններ և լրացումներ կատարելու մասին» Հայաստանի Հանրապետության N ՀՕ-227-Ն օրենքի 6-րդ հոդվածի` չափման միջոցի արտադրության համար այլևս լիցենզիա չի պահանջվում, մինչդեռ Գործակալության կանոնադրությունում նման լիցենզիայի տրամադրման գործառույթ նախատեսված է:

3.Տվյալ բնագավառում իրականացվող քաղաքականությունը.
4.Կարգավորման նպատակը և բնույթը. 

Հայաստանի Հանրապետության էկոնոմիկայի նախարարության աշխատակազմի մտավոր սեփականության գործակալության, հավատարմագրման գործակալության, լիցենզավորման և թույլտվությունների գործակալության և շուկայի և սպառողների շահերի պաշտպանության պետական տեսչության կանոնադրությանների համապատասխանեցումն է Հայաստանի Հանրապետության կառավարության 2011 թվականի մարտի 10-ի «Հայաստանի Հանրապետության կառավարության 2002 թվականի  ապրիլի 18-ի N 16 արձանագրային որոշման մեջ փոփոխություններ կատարելու մասին» N 9 նիստի արձանագրային որոշման և Հայաստանի Հանրապետության օրենսդրության պահանջներին: 

5.Նախագծի մշակման գործընթացում ներգրավված ինստիտուտները և անձիք.

Իրավական ակտի նախագծի մշակումն իրականացրել է Հայաստանի Հանրապետության էկոնոմիկայի նախարարությունը:

6.Ակնկալվող արդյունքը.

      Հայաստանի Հանրապետության էկոնոմիկայի նախարարության աշխատակազմի մտավոր սեփականության գործակալության, հավատարմագրման գործակալության, լիցենզավորման և թույլտվությունների գործակալության և շուկայի և սպառողների շահերի պաշտպանության պետական տեսչության լրամշակված կանոնադրությանների համապատասխանեցումը Հայաստանի Հանրապետության օրենսդրության պահանջներին։

7.Այլ տեղեկություններ (եթե այդպիսիք առկա են.)

Չկան

